
tutte le forme d'espressione culturale a cui ci si dedica nel nostra Paese, in particola-
re, per sostenere la musica popolare, quella bandistica, il teatro popolare e altri generi
di manifestazioni che rappresentano le nostre tradizioni.
A Voi I'invito, care concittadine e cari concittadini, a partecipare alia votazione del
prossimo 28 settembre e a deporre nell'urna un Si'in favore delcontroprogetto.

Alphons Egli
Présidente délia Confederazione

Chantun rumantsch

Gie en favur dalla cultura
Appel dall'Uniun dils chors svizzers per la votaziun dils 28 da settember
1986 partenent I'iniziativa da cultura
Igl ei buca I'intenziun dall'Uniun dils chors svizzers, ed ei stat era buca en sia cumpe-
tenza, da dar ora parolas per votaziuns. Las cantaduras ed ils cantadurs ein dil tutta-
fatg libers en lur decisiun.
Ina caussa denton ei da muntada decisiva:
// GIEper ina dallas duas alternativas duei daventar in perschuadiu GIE a pro dalla
cultura.

Perquei recumandein nus da buca colligiar il GIE tier in text cun in NA tier gl'auter text,
mobein cun abstenziun dalla vusch.
Aschia stattan schi biaras vuschs affirmativas sco pusseivel visavi schi paucas refu-
sontas sco pusseivel. Mo aschia vegn silmeins ina finamira contonschida:

II GIE en favur dalla cultura
II president central:

Ernst Kleiner

2lavla fiasta da cant cantunala a Scuol
La fiasta da cant cantunala a Scuol dils 14/ 1 5 da zercladur 1 986 ei mo pli ina regur-
dientscha. Bein tuts lecturs da questas lingias, che han fatg part dalla fiasta da cant a
Scuol, vegnan a confirmar che quella 2lavla fiasta da cant cantunala vegni a restar
nunemblideivla, ni «inschmanchabla» sco ils ladins dian, a tuts participonts. L'aura
ei Stada ideala, I'organisaziun perfetga, las producziuns dils chors da respectabel nivo
e quei che cantaduras e cantadurs, denton era ils numerus auditurs, han appreziau
forsa il pli fetg ei Stada la cordialitad surprendenta dalla populaziun dil vitg da Scuol e
dalEEngiadina bassa. Insumma il vitg da Scuol e siu contuorn: ina regiuna pli amu-
reivla ed in ambient da fiasta aschi pittoresc ei strusch d'anflar zanua el cantun Gri-
schun. Las numerusas cantaduras ed ils numerus cantadurs giu dalla Surselva ein
mintgacass stai incantai dalla cordialitad dils ladins e dil bellezia « cumün da Scuol ».
Secapescha ch'els han era buca survesiu enqual puccau architectonic dils davos
onns, denton il vitg da Scuol per propi cun sias casas massivas e da ton caracter
individual, las magnificas piazzas dil vitg e la populaziun aschi cordiala vegnan a restar a

tuts en buna memoria.

